
作者：韓愈　唐

本作品收錄於《昌黎先生集》

公元和改元六月，自江陵掾召入為國子博士，至是七月，與東野會京師聯句。此詩敘久

謫新召還為學官，本末甚詳。

遞嘯取遙風，[1]微微近秋朔。[2]金柔氣尚低，火老候愈濁。[3]熙熙炎光流，竦竦高雲

擢。[4]閃紅驚蚴虬，[5]凝赤聳山嶽。目林恐焚燒，耳井憶瀺灂。[6]仰懼失交泰，非時

結冰雹。[7]化鄧渴且多，[8]奔河誠已愨。暍道者誰子，[9]叩商者何樂？[10]洗矣得滂

沱，[11]感然鳴鸑鷟。[12]嘉願茍未從，[13]前心空緬邈。[14]清砌千回坐，冷環再三

握。煩懷卻星星，[15]高意還卓卓。[16]龍沈劇煮鱗，[17]牛喘甚焚角。[18]蟬煩鳴轉

喝，[19]鳥躁饑不啄。晝蠅食案繁，宵蚋肌血渥。單絺厭已褫，[20]長{�妾}倦還捉。[

21]幸茲得佳朋，於此蔭華桷。青熒文簟施，[22]淡澉甘瓜濯。[23]大壁曠凝凈，古畫奇

駁犖。[24]淒如羾寒門，[25]皓若攢玉璞。掃寬延鮮飈，汲冷漬香穱。[26]篚實摘林珍，

盤肴饋禽。[27]空堂喜淹留，貧饌羞齷齪。[28]殷勤相勸勉，左右加礱斫。[29]賈勇發

霜硎，[30]爭前曜冰槊。[31]微然草根響，先被詩情覺。感衰悲舊改，工異逞新貌。[32]

誰言擯朋老，猶自將心學。危檐不敢憑，朽機懼傾撲。[33]青雲路難近，黃鶴足乃鋜。[

34]未能飲淵泉，立滯叫芳藥。[35]與子昔睽離，嗟余苦屯剝。直道敗邪徑，拙謀傷巧諑。

[36]炎湖度氛氳。[37]熱石行犖硞。[38]痟饑夏尤甚，瘧渴秋更數。[39]君顏不可覿，

君手無由搦。[40]今來沐新恩，[41]庶見返鴻樸。儒庠恣遊息，[42]聖籍飽商榷。[43]

危行無低徊，[44]正言免咿喔。[45]車馬獲同驅，酒醪欣共敕。[46]惟憂棄菅蒯，[47]

敢望侍帷幄。此誌且何如，希君為追琢。[48]

註釋

↑ 魏劉楨《大暑賦》：“披襟領而長嘯，冀微風之來思。”

↑ 郊。

↑ 愈。

↑ 愈。

↑ 或作。《楚辭》：“蒼龍蚴虬於左右。”蚴音憂，又於糾反。虬音求。

↑ 《前漢》相如《上林賦》“瀺灂霣墜”。瀺，士鹹切，又士減切。灂，才溺切，又食

角切。

↑ 《大戴禮》曰：陽之專氣為霰，陰之專氣為雹，盛陽之氣，在雨水則溫暖而為霰，陰

氣薄而脅之不相入，則搏為雹也。此孟所以有失交泰之懼。

↑ 《列子》：“誇父逐日影於隅谷之際，道渴而死。棄其杖，屍膏肉所浸，化為鄧林。

”

↑ 《莊子》云：“暍者反冰乎冷風。”《帝王世紀》曰：“禹扇暍。”暍，傷暑也。暍

音謁。

↑ 《列子》：“師商彈琴，當春而叩商弦，以召南呂，涼風忽至，草木成實。”

↑ 洗或作浩，古洗與灑通。《史記》：“觀范睢之見者，群臣莫不灑然變色易容。”徐

廣：“冼，先典切。”洗矣，猶洗然也。

↑ 《國語》：“周之興也，鸑鷟鳴於岐山。”鸑音嶽，鷟�，士角切。

↑ 嘉，或作佳，或作喜，公後詩有“嘉願還中州”。佳，喜，皆字訛也。

↑ 潘嶽《寡婦賦》曰：“緬邈兮長乖”。

↑ 或作醒醒。劉夢得詩：“自羞不是高陽侶，一夜星星騎馬回。”唐人星、醒通用。

↑ 郊。

↑ 劇或作極，用《左氏》醢龍事。

↑ 用田單火牛意。

↑ 《上林賦》：“聲流喝”。註雲“悲嘶也”。喝，於邁切。

↑ 《語》：“當暑袗絺绤。”《易》：“終朝三褫之。”褫，敕裏切。

↑ {�妾}或作箑。《方言》“扇，自關而東謂之{�妾}，自關而西謂之扇。”《選》：

“雲屏輕箑。”{�妾}音霎。

↑ 青或作清。

↑ 《選》枚乘《七發》：“淡澉手足。”註雲，“猶洗滌也”。澉音敢。

↑ 壁，或作璧。畫，或作書。駮，北角切。犖，呂角切。

↑ 羾，方雲杭本作淜，蜀本作珝，淜，今馮字，徒涉也。《史記�武紀》：“所謂寒門

者，谷口也。”顏曰：“今冶谷去甘泉八十里，盛夏凜然。”此納涼詩也，淜字自當。

又《甘泉賦》：“登椽欒而羾天門”，羾字音貢，至也。諸校本多用此定。柳文羾亦作<

工羽>。又《淮南子》，“北方北極之山曰寒門。”故《離騷》“連絕垠乎寒門。”若以

<工羽>言，則寒門當用此義，然前義為優。今按：後說是，蓋谷口既非絕境，未為極寒

之地，又不言有水，則徒涉字亦無理，當改作羾。

↑ 《楚辭》：“稻粢穱麥。”嚼音卓。

↑ 或作殼，說已見上《城南聯句》。

↑ 愈。齷音渥。齪，側角切。

↑ 加或作皆。

↑ 賈勇見上註。《莊子》：“刃若新發於硎。”硎，砥石，音刑。

↑ 《風俗通》：“矛長丈八者謂之槊。”音朔。

↑ 一作貌，音邈。

↑ 機，一作瓦，撲音雹。

↑ 鋜，《玉篇》云：“鎖足也。”鋜，士角切。

↑ 郊。《本草》：“楚人謂白芷為藥。”藥音渥。

↑ 《楚辭》：“謠諑謂余以善淫。”註，諑猶譖也。諑音琢。

↑ 氛音分。氳，於雲切。

↑ 犖，力角切。硞音確。

↑ 《周禮�疾醫》：“春時有痟首疾，秋有瘧寒疾。”瘧，逆約切。數，一音朔。

↑ 女角切。

↑ 元和元年六月召為國子博士。

↑ 《禮�學記》：“遊焉息焉”。

↑ 《選》：“商搉萬俗。”搉音角。

↑ 《楚辭�九歌》：“心低徊兮顧懷”。

↑ 《楚辭�卜居》曰：“將喔咿嚅唲以事婦人乎。”咿音伊，喔音渥。

↑ 《廣韻》：“敕，口噏。”《說文》：“敕，吮也。”敕音朔。

↑ 《左氏傳》成公九年曰：“雖有絲麻，無棄菅蒯。”菅音奸。蒯，苦怪切。

↑ 愈。《詩》：“追琢其章。”追音堆。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 5 / 5


